
				 Sta pagina la xe stà trascrita, ma la gà ancora da vegner rileta.  


Sta volta (caso novo) son afato

     Contraria a l'opinion de mio mario,

     El fresco, ti lo provi zà col fato

     A levarte la causa no à servio,

     Per condurtelo donca al primo stato

     Perchè nol torna subito indurio

     Credo che megio sia finchè l'è saldo

     Al fresco no, ma de cazzarlo al caldo.

In te l'acqua de bogio? ah no per baco

     Credela che brovar me vogia el picolo?

     Provar el mio Tognin? nò nò macaco,

     El rimedio no gà nissun pericolo,

     Via da bravo.... al dotor demoghe scaco,

     Vien quà ben mio, lo vedistu sto vicolo?

     Sta sfesa vogio dir, sto bel boscheto?

     Quà drento sì, quà drento gh'è el caldeto.

Natura che pò in fondo scozzonada

     Reclama i so diriti, tanto più

     Co la xè da un gran cazzo preparada

     Ghe spiega inalberà la so virtù,

     Persuade Tognon che una brovada

     Là no se arischiaria, e de pararlo sù

     El comincia a sentir qualche prurito

     Vedendoghe a Violante quel bel sito.

Violante che gà el sangue messo in moto

     Co tute dò le man (perchè no basta

     Una sola a chiaparghe el candeloto)

     Esamina a Tognon la parta guasta,

     E piena de lusuria per de soto

     Per de sora, per longo la lo tasta,

     E vien quà, la ghe dise, che l'è a tiro

     Vien quà, vissere mie, che me destiro.

  				Ùltemo canbiamento el 21 feb 2017, a łe 21:10

	        Sta voxe no ła xe disponìbiłe in altre łéngue

